
ஸ்பு²ரத்க்ரு’ஷ்ணப்ரேமாம்ரு’தஸ்தோத்ரம்

ஸ்பு²ரத்க்ரு’ஷ்ணப்ரேமாம்ரு’தரஸப⁴ரேணாதிப⁴ரிதா
விஹாராத்குர்வாணா வ்ரஜபதிவிஹாராப்³தி⁴ஷு ஸதா³ ।
ப்ரியா கோ³பீப⁴ர்து:ஸ்பு²ரது ஸததம் வல்லப⁴ இதி
ப்ரதா⁴வத்யஸ்மாகம் ஹ்ரு’தி³ஸுப⁴க³மூர்தி:ஸகருணா ॥ 1॥
ஶ்ரீபா⁴க³வதப்ரதிபத³மணிவரபா⁴வாம்ஶுபூ⁴ஷிதா மூர்தி: ।
ஶ்ரீவல்லபா⁴பி⁴தா⁴நஸ்தநோதி நிஜதா³ஸ்யஸௌபா⁴க்³யம் ॥ 2॥
மாயாவாத³தமோ நிரஸ்ய மது⁴பி⁴த்ஸேவாக்²யவர்த்மாத்³பு⁴தம்
ஶ்ரீமத்³கோ³குலநாத²ஸங்க³மஸுதா⁴ஸம்ப்ராபகம் தத்க்ஷணாத் ।
து³ஷ்ப்ராபம் ப்ரகடீசகார கருணாராகா³தி³ஸம்மோஹந:
ஸ ஶ்ரீவல்லப⁴பா⁴நுருல்லஸதி ய:ஶ்ரீவல்லவீஶாந்தர:॥ 3॥
க்வசித்பாண்டி³த்யம் சேந்ந நிக³மக³தி:ஸாபி யதி³ ந
க்ரியா ஸா ஸாபி ஸ்யாத்³யதி³ ந ஹரிமார்கே³ பரிசய: ।
யதி³ஸ்யாத்ஸோऽபி ஶ்ரீவ்ரஜபதிரதிர்நேதி நிகி²லை-

ர்கு³ணைரந்ய: கோ வா விலஸஸி விநா வல்லப⁴வரம் ॥ 4॥
மாயாவாதி³கரீந்த்³ரத³ர்பத³லநேநாஸ்யேந்து³ராஜோத்³க³த-
ஶ்ரீமத்³பா⁴க³வதாக்²யது³ர்லப⁴ஸுதா⁴வர்ஷேண வேதோ³க்திபி: ⁴ ।
ராதா⁴வல்லப⁴ஸேவயா தது³சிதப்ரேம்ணோபதே³ஶைரபி
ஶ்ரீமத்³வல்லப⁴நாமதே⁴யஸத்³ரு’ஶோ பா⁴வீ ந பூ⁴தோऽஸ்த்யபி ॥ 5॥
யத³ங்க்⁴ரிநக²மண்ட³லப்ரஸ்ரு’தவாரிபீயூஷயுக்³-
வராங்க³ஹ்ரு’த³யை: கலிஸ்த்ரு’ணமிவேஹ துச்சீ²க்ரு’த: ।
வ்ரஜாதி⁴பதிரிந்தி³ராப்ரப்⁴ரு’திம்ரு’க்³யபாதா³ம்பு³ஜ:

க்ஷணேந பரிதோஷிதஸ்தத³நுக³த்வமேவாஸ்து மே ॥ 6॥
அகௌ⁴க⁴தமஸாऽऽவ்ரு’தம் கலிபு⁴ஜங்க³மாஸாதி³தம்
ஜக³த்³விஷயஸாக³ரே பதிதமஸ்வத⁴ர்மே ரதம் ।

யதீ³க்ஷணஸுதா⁴நிதி: ⁴ ஸமுதி³தோऽநுகம்பாம்ரு’தா-
த³ம்ரு’த்யுமகரோத்க்ஷணாத³ரணமஸ்து மே தத்பத³ம் ॥ 7॥
இதி ஶ்ரீவிட்²ட²லேஶ்வரவிரசிதம் ஸ்பு²ரத்க்ரு’ஷ்ணப்ரேமாம்ரு’தஸ்தோத்ரம்
ஸம்பூர்ணம் ।

